
				এই পাতাটির মুদ্রণ সংশোধন করা প্রয়োজন। 

করিয়া নবীন কৰ্ম্ম, কৰ্ম্মের ভুবনে, আঁকিবে নিজের চিত্ৰ নিজ তুলিকায়। তখন স্বাধীন তুমি, নহ পরাধীন, কৰ্ম্মকৰ্ত্তা তুমি নিজে ; করিবে যেমন ভুঞ্জিবে তেমন ফল, যাও ত্বরা করি।” আসিলা অপর নর, চাহি তার পানে কহিলেন ধৰ্ম্মরাজ “বিলাস-ব্যসনে দিয়েছ ডুবায়ে তব অতুল জীবন ; নহে বিলাসের তরে মানব-জীবন । মহামূল্য নির জন্ম, লক্ষ্য জ্ঞানার্জন, কৰ্ম্ম পরউপকার, উদ্দেশ্য-বিহীন, কাম-শূন্য ; সেই কৰ্ম্ম অবহেলা করি, বিলাস-ব্যসনে মগ্ন, আপাত-সৌন্দৰ্য্যে ভুলায়েছ তব মন । যাও ত্বরা করি সুন্দর সুধাংশু-লোকে সৌন্দৰ্য্যের ভূমি, আমিত বিলাস রাশি, যাপ কোটিবৰ্ষ, দেখিবে, যখন তব খুলিবে নয়ন, ফাকা, প্ৰহেলিকাময়, সকল বিলাস।” অন্যদৃত অন্যে আনি, করি সংস্থাপন, দাঁড়াইলা নাসিকায় করিয়া কুঞ্চিত, ধৰ্ম্মরাজ তার দিকে ফেলিয়া নয়ন, কহিলা জীমূতরবে, “পরাদার-রত, পাপী তুমি কাটায়েছ নিজের জীবন

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১০:৫৬টার সময়, ২১ সেপ্টেম্বর ২০১৬ তারিখে।

